
 XUSTIFICACIÓN.

Segundo as Instrucións do 30 de xullo  de 2020,  da Dirección Xeral  de Educación,
Formación Profesional e Innovación Educativa en relación as medidas educativas que
se deben adoptar no curso académico 2020-2021, o centro educativo elaborará un
“Programa de Acollida” para o reinicio da actividade lectiva presencial.
O presente documento ten por obxecto desenvolver en base ás instrucións citadas o
Programa  de  Acollida Covid  19  do  IES  Vilar  Ponte  para  o  inicio  da  actividade
académica presencial o vindeiro 23 de setembro. Este é un documento aberto e vivo
que achegará as suxestións de mellora que se vaian aportando.

1. ACTUACIÓNS  XERAIS  DE  PREVENCIÓN,  HIXIENE  E
PROTECCIÓN.

 É  obrigatorio  levar  máscara en  todo  momento  e  en  todos  os  espazos  do
centro.  Será obriga das  alumnas e dos  alumnos levar  unha segunda máscara de
recambio, así como un estoxo específico para gardala en caso necesario.

 En todo momento é obrigatorio manter unha separación interpersoal de 1,5
metros. É necesario evitar as aglomeracións.

  É  obrigatorio lavar as mans antes de comezar a clase.   As familias serán as
encargadas  da  primeira  desinfección  da  mañá,  ao  entrar  no  centro  con  xel
hidroalcohólico para facer a chegada á aula máis fluída.

 Débese  realizar  hixiene  de  mans  frecuentemente  sobre  todo  despois  de
tocar  secrecións  respiratorias  (esbirrar,  tusir,  uso de panos)  e/ou obxectos  con
posibilidade de estar contaminados, así como antes e despois de comer ou usar os
aseos. 

 O lavado de mans con auga e xabón, duraría polo menos 40 segundos, e con
xel  hidroalcohólico,  durante  polo  menos  20  segundos.  Cando  as  mans  estean
visiblemente sucias debe utilizarse auga e xabón.

 Ao  tusir  ou  esbirrar,  tapar  a  boca  e  o  nariz  cun  pano  de  papel  que  se
desbotarán na papeleira específica sinalada con anterioridade para este fin, ou ben
facelo contra a flexura do cóbado. 



 Evitar tocar os ollos, o nariz e a boca.

 Utilizarase dentro e fóra do centro os puntos específicos de recollida do lixo e
non tirar nada no chan. As papeleiras das aulas con pedal utilizaranse sempre para
residuos hixiénicos (papel desinfección, panos individuais desbotables...) 

 Prohíbese compartir bebidas ou alimentos. 

 Cada alumna/o do centro deberá traer na súa mochila os seus utensilios de
traballo,  a  máscara  de  reposto  e  o  xel  hidroalcohólico.  Todo identificado  co  seu
nome. 

 As profesoras e profesores pasarán polas aulas á chegada ao centro e antes da
casa inicial, para abrir as fiestras e ventilar antes do inicio da xornada. Igualmente
quedarán abertas durante a xornada se o tempo o permite e durante os recreos ou
sempre que se realicen actividades fóra da aula

2.- NOVAS NORMAS DE ORGANIZACIÓN DO CENTRO.

Seguindo o Plan de Adaptación do IES Vilar Ponte achégase a seguinte organización e
instrucións para a Comunidade Educativa.  

2.1. Organización das entradas e saídas.

O  obxectivo  principal  da  proposta  que  facemos  a  continuación  é  evitar  as
aglomeracións e os tempos de espera nas entradas e saídas. O éxito dependerá do
cumprimento estrito dos horarios establecidos tanto polas familias como por parte do
profesorado e servizo de transporte:

 As familias non accederán ao recinto escolar. No caso de alumnas ou alumnos
con NAE, soamente si se  considerasen oportuno polo seu benestar, poderán
ser acompañadas/os por un membro da súa familia con máscara ata o acceso a
aula.

 As alumnas e alumnos accederán ao centro  a medida que van chegando os
autobuses e poderá ir entrando nas aulas, sempre en ringleiras coa suficiente
separación.  O alumnado que  non  veña no transporte  escolar  procederá de
igual xeito. Unha vez na aula, ocuparán os seus sitios e permanecerán sentados
á espera do profesor. Estarán en uso todas as portas do centro, incluídas as de
emerxencia, e o alumnado accederá pola que lle estea asignada.

 A saída ao centro farase de maneira escalonada:
 Os alumnos das plantas baixas sairán 5 min antes de que soe o timbre.
 Os alumnos das primeiras plantas sairán 2-3 min antes de que soe o timbre.



 Os alumnos das segundas plantas sairán co timbre.
 Baixarase en orde e mantendo as distancias, evitando aglomeracións. E unha

vez fóra das cancelas, despexaranse inmediatamente as saídas; non se pode
parar ao pé das cancelas.

 Prégase aos pais e nais que acudan ao centro a buscar aos seus fillos e fillas
en coche, que non se poñan en dobre fila porque obstaculizan as saídas e o
acceso aos autobuses.

2.2. Asistencia a clase e xustificación das faltas.

Cada mañá, as familias teñen a responsabilidade de realizarlles aos seus fillos e fillas a
enquisa  COVID.  Os  representantes  legais  asinarán  ao  principio  de  curso  unha
declaración  responsable,  na  que  se  comprometen  a  realizar  diariamente  a
mencionada enquisa e a non enviar ao alumnado ao instituto, no caso de manifestar
algún síntoma. A enquisa non se remite ao centro. 

No  caso  das  faltas  do  alumnado,  é  responsabilidade  das  familias  comunicarllo
telefonicamente ao centro o antes posible.
Se as faltas están motivadas pola aparición dalgunha sintomatoloxía relacionada co
COVID,  non  será  necesaria  ningún  xustificante  médico   para  a  xustificación  da
ausencia;  abondará  co  comprobante  das/dos  nais/pais   ou  titores/as  legais.  As
ausencias derivadas desta causa terán a consideración de xustificadas aos efectos do
protocolo de prevención de absentismo escolar.  

2.3. Normas específicas para as aulas

Nestes  espazos  cómpre  observar  normas  estritas  que  garantan  a  orde  e  o
distanciamento social: 
 uso da máscara será obrigatorio en todo momento. As alumnas e os alumnos
deberán dispor dunha máscara de reserva. 
 Ao entrar e sair da aula limpiaranse as mans con xel hidroalcohólico que hai na
entrada de cada aula. 
 Cada alumna/o deberá  dispor  do material  de  traballo  básico  e  non poderá
compartilo. Cando sexa necesario empregar material común, serán as profesoras e
profesores quenes o distribúan.  Este material será desinfectado tras o seu uso. 
  Cada alumno/a terá asignado un pupitre e unha cadeira, que son persoais e
non poderán intercambiarse. Os pupitres teñen a ubicación precisa para garantir a
distancia de seguridade de 1,5 m. Polo tanto, non poderán moverse de sitio.
 Se é preciso que unha alumna/o empregue o encerado, utilizará tiza diferente
ou  realizarase  unha  desinfección  previa  con  xel  hidroalcólico  do  rotulador  que
empregue.



  Limitaranse ao máximo, na medida do posible, os movementos dentro da aula.
 Aconséllase non utilizar os baños durante as horas de clase. As visitas serán nos
recreos, individuais e respectando sempre o aforo indicado. 
 Está totalmente desaconsellado utilizar elementos de mobiliario de uso común,
como colgadores  para  a  roupa,  armarios  e  similares,  polo  que  cada  un  terá  que
colocar a súa roupa no respaldo da cadeira.
• Non  se  poderán  usar  as  taquillas  ,  polo  que  haberá  que  traer  e  levar
diariamente o material e non deixalo nas aulas, para favorecer a limpeza das mesmas.

• Non se poden tocar as portas, ventás, persianas..

2.4. Organización dos cambios de clase

  En caso de que sexa necesario o cambio de clase, a saída da aula farase de
maneira  ordenada e continua,  de un en un,  deixando a distancia de seguridade.
Agardarán pola/o docente á entrada da nova aula en ringleira de un gardando a
distancia de seguridade, evitándose a formación de aglomeracións de alumnado.

 Se houbera outro grupo na nova aula, agardarase a que saia por completo o
grupo anterior antes de entrar,  ventilarase a aula e o grupo entrante hixienizará
pupitres ou mesas e cadeiras. No caso das aulas de música, aulas TIC, laboratorios,
talleres, etc, desinfetaranse os elementos que se teñan que tocar.

  Cando despois do recreo se teña clase nunha aula diferente á anterior, haberá
que ir buscar o meterial á aula e recollelo da maneira menos disruptiva posible.

2.5. Normas de circulación polo centro e estancia nos espazos comúns.

 A  circulación  das  alumnas  e  dos  alumnos  polo  centro  reducirase  o  máis
posible, sempre mantendo a distancia de seguridade para evitar as aglomeracións e
seguindo os itinerarios específicos sinalizados. Como norma xeral, circularase pola
dereita segundo o sentido da marcha. 

 Nas aulas específicas e  cumpriranse as mesmas normas de distanciamento,
limpeza  de  mans,  desinfección  dos  espazos  e  utilización  da  máscara,  seguindo
ademais as especificacións propias do profesorado da aula.

 É obrigatorio respectar o aforo indicado nos  ASEOS: só se poderán usar por
dúas persoas á vez. A espera realizarase fóra deses espazos, en fila e mantendo a
distancia de seguridade de 1,5 m. Durante os recreos só se poderán usar os aseos
das plantas baixas.



 A CAFETERÍA permanece aberta, pero só como posto de venda: os alumnos e
as alumnas só poderán acudir a ela para comprar algo, pero  terán que consumilo
fóra, e sair do espazo o antes posible. O aforo é limitado e haberá que seguir as
seguintes normas para que poda permanecer aberta para as alumnas e os alumnos:

- Quenes veñen do edificio VP II ( 1ºESO, 2º ESO, 4º ESO) entrarán e sairán pola
porta traseira da cafetería, segundo un sistema marcado no chan. As alumnas e os
alumnos que esperen facendo cola manterán a distancia de 1,5m entre eles.

- Quenes veñen do Edificio VP I (1º BAC, 2º BAC, 3º ESO) accederán á cafetería e
sairán  pola  porta  interior,  seguindo o  sistema marcado no  chan  e  mantendo as
distancias.

- Establécese un sistemade turnos nos recreos:

 1º recreo: 1º e 2º ESO porta exterior; 1º e 2º BAC porta interior.

 2º recreo: 4º ESO porta exterior; 3º ESO porta interior.

2.6. Condutas contrarias ás normas de convivencia.

O  incumprimento  por  parte  das  alumnas  e  dos  alumnos  das  normas  anteriores
queda incluído nos supostos do artigo 42 do Decreto 8/2015 coa consideración de
conduta leve contraria á convivencia.

2.7. BIBLIOTECA e préstamo de libros.

 Durante este curso non se poderá usar a Biblioteca nin a sala de lectura do VP
II, dado que se prevé usalas como aulas.

 o Equipo de Biblioteca preparará un sistema para o préstamo de libros, do que
informará ao comezo do curso.

2.8. Atención ás familias.

 Preferiblemente  por  teléfono,  videoconferencia  ou  por  medio  do  correo
electrónico .  En casos  excepcionais  poderanse levar  a cabo reunións presenciais,
deberá  facerse  previa  cita  e  en  horario  non  coincidente  cos  recreos  ou  outras
franxas nas que hai movementos de alumnas e de alumnos.

 Todos os asistentes á titoría levarán máscara e farán a pertinente desinfección
de  mans.  Cando  nalgunha  destas  reunións  sexa  necesario  o  visionado  dalgunha
proba  escrita,  avisarase  con  anterioridade  para  poder  facer  copias  da  mesma e
evitar a manipulación conxunta.



 O órgano de comunicación do centro é a web oficial, que se complementa co
servizo de mensaxería abalar.

2.9. No caso de presentar síntomas compatibles coa COVID.

 Cada  mañá  os  alumnos  e  as  alumnas  deben  comprobar  que non  mostran
síntomas compatibles coa Covid, axudándose da enquisa de autoavaliación.

 Se o alumno/a mostra síntomas na casa:

- Os  pais  ou  nais  ao  comunicarán  ao  centro  a  ausencia  a  través  do  correo
covid.vil  arponte@gmail.com, ou en caso de dificultade chamarán ao centro e pedirán
que pasen a chamada ao quipo covid.

- O pais ou nai comunicarase co pediatra/médico de cabeceira da alumna ou
alumno e seguirán as súas instruccións.

- As faltas de asistencia derivadas destes casos, se son debidamente notificadas,
considéranse xustificadas sen necesidade de certificación médica.

 Se o alumno/a mostra síntomas no centro:

- Será  illado/a  inmediatamente  nunha  aula  específica  para  este  uso,
acompañado/a por un profesor ou profesora de garda.

- O centro chamará ao pai ou nai para que o/a veñan buscar inmediatamente e
poñerase en contacto co pediatra/ médico de cabeceira para seguir as súas pautas.  

  

2.11. No caso de corentena por contacto estreito cun positivo confirmado.

 Notificarase ao centro mediante o correo covid.vilarponte@gmail.com.

 As autoridades sanitarias son as que determinan os contactos estreitos.

 No caso de corentena, o alumno ou alumna seguirá as clase de maneira non
presencial.

2.12.  No  caso  de  ausencia  dunha  profesora  ou  dun  profesor  por  positivo  ou
corentena.

 A Xunta comprometeuse a cubrir de maneira inmediata as baixas derivadas da
pandemia.

2.13. No caso de peche de aula/nivel/centro por gromo:

 Son as autoridades sanitarias as que determinan os peches.

 A docencia pasará a ser non presencial.

 Os primeiros días de curso as profesoras e profesores recabarán a información
dixital  necesaria  das  súas  alumnas  e  dos  seus  alumnos  para,  de  darse  o  caso  ,
continuar o ensino de forma non presencial.

2.14. resolución de dúbidas xeradas pola COVID.

 O  centro  conta  cun  equipo  Covid,  integrado  por  unha  persoa  do  equipo
directivo, unha profesora e un profesor,  que resolverán as dúbidas que teñan as
familias e manterán en contacto co centro sanitario de referencia e as autoridades
sanitarias. Este equipo ten o deber do segredo profesional no relacionado aos casos
confirmados ouo sospeitosos de covid

 Dado que as persoas integrantes do equipo sono tamén profesores, para non
interrumpir as súas clases prégase que as dúbidas e comunicación se expresen a
través do correo covid.vilarponte@gmail.com, e serán atendidas o antes posible.

4.-  ACCIÓNS  FORMATIVAS  PARA  MELLORAR  A  COMPETENCIA  DIXITAL  DAS

ALUMNAS E DOS ALUMNOS NECESARIA PARA O SEU DESENVOLVEMENTO NA

MODALIDADE DE ENSINO PRESENCIAL OU, DE SER O CASO, NON PRESENCIAL.

4.1. Traballo nas titorías.

 Educación en saúde, particularmente na prevención fronte a COVID-19.

 Accións formativas para a mellora da competencia dixital das alumnas e

dos alumnos, necesaria para o seu desenvolvemento na modalidade do ensino

presencial ou, de ser o caso, non presencial.

 4.2. Aula virtual.

Profesoras  e  profesores  aseguraranse   de  que  os  seus  alumnos  e  as  súas

alumnas coñezan o funcionamento do seu curso virtual e da metodoloxía.

4.-  ATENCIÓN  AOS  ASPECTOS  EMOCIONAIS  E  SOCIAIS,  MEDIANTE  A

REALIZACIÓN DE ACTIVIDADES GRUPAIS DE ACOLLIDA E COHESIÓN.

A crise do coronavirus,  a situación de emerxencia(medidas de confinamento,

peche  do  centro,  posterior  desescalada)  e  as  consecuencias  sanitarias,

económicas e sociais están a ter un impacto significativo a nivel psicolóxico e

emocional nas alumnas e nos alumnos. Seguindo as instruccións do 30 de xullo

do 2020, da Dirección Xeral de Educación, en relación ás medidas educativas

que se deben adoptar o curso académico 2020/2021, nos centros docentes da

Comunidade  Autónoma  de  Galicia  nos  que  se  imparten  as  ensinanzas  da

Educación Infantil, da Educación Primaria, da Educación Secundaria Obrigatoria

e  do  Bacharelato,  a  metodoloxía  de  aula  e  a  metodoloxía  de  traballo

potenciarán tarefas globalizadas que requiran da posta en práctica de todas as

competencias  do  alumnado,  a  aprendizaxe  cooperativa,  o  uso  das  TIC  como

recurso didáctico, actividades que favorezcan a auto aprendizaxe, o pensamento

crítico e creativo e a investigación mediante proxectos de traballo entre outras. 

Trátase  de  dar  resposta  ás  diferentes  situacións  emocionais  das  alumnas  e

alumnos e das súas familias a través das seguintes actuacións:

 Atenderase e acolleranse ás alumnas e alumnos coidando moito a súa

situación emocional.

 Realizaranse  actividades  dinámicas  de  grupo  que  axuden  á  xestión

emocional dos alumnos e alumnas.

 Empregaranse  diferentes  metodoloxías,  máis  participativas  e  baseadas

principalmente no diálogo e na comunicación, onde as alumnas e os alumnos

podan compartir os seus sentimentos e emocións vividas.



 Potenciarase unha educación eficaz e competencial en base a adquisición

de  hábitos  saludables,  e  dinámicas  de  traballo  cooperativo,  que  prepare  as

alumnas  e  os  alumnos  para  a  participación  activa  a  vida  real,  dende  unha

perspectiva  persoal,,  social,  científica,  humanística,  histórica,  artística,

académica e profesional.

 O Departamento de Orientación atenderá de forma máis individualizada a

aquelas alumnas e alumnos que presenten unhas necesidades máis específicas.


	Se as faltas están motivadas pola aparición dalgunha sintomatoloxía relacionada co COVID, non será necesaria ningún xustificante médico para a xustificación da ausencia; abondará co comprobante das/dos nais/pais ou titores/as legais. As ausencias derivadas desta causa terán a consideración de xustificadas aos efectos do protocolo de prevención de absentismo escolar.

